
PRAKATA: -

Syukur ke hadrat Allah Subhanwataala, dengan izin Nya jua,
tugasan ini dapat disiapkan. Terima kasih juga kepada
Prof. Madya Dr. Cheah Boon Kheng yang telah sudi memberikan

ker jasama dan tunjuk ajar demi untuk menyiapkan tugasan ini.

Terima kasih juga kepada Dato' Sutan Bendahari Haji Md. Sharif
dan Dato' Perba Abd. Aziz kerana telah memberikan ker jasamanya
di dalam menerangkan hal ehwal berkenaan dengan Adat Perpatih

khasnya di daerah Rembau, Negeri Sembilan.

Dan kepada mereka yang tidak tersebut namanya di sini, tidak
ketinggalan juga diucapkan terima kasih dan setinggi-tinggi

penghargaan.

Juga terima kasih kepada seorang sahabat yang membantu dengan
jujur dan ikhlas. Semuga Allah jua memberi pembalasan. Juga
dengan harapan agar ada pihak-pihak yang tertentu meneruskan

usaha ini dengan lebih mendalam.

6 Mac, 1989.

BAB I:- Pengenalan:

Tajuk yang akan dibicarakan ialah Peranan Dato' Lembaga di dalam masya-
rakat Melayu daerah Rembau sebelum merdeka. Kajian ini adalah secara

umum dan penekanan hanya dibuat untuk daerah Rembau. Daerah Rembau di-
pilih kerana amalan ''Adat Perpatih" masih diamalkan hingga ke hari ini

dan Dato' Lembaga masih lagi berfungsi. Walaupun tumpuan kepada daerah
Rembau, jelas tugas-tugas dan fungsi Dato' Lembaga ini tidaklah banyak
berubah jika dibandingkan dengan daerah-daerah lain di Negeri Sembilan

yang keseluruhannya mengamalkan Adat Perpatih.

Jangkamasa yang dipilih pula ialah sebelum merdeka. 1Ini adalah kerana
tugas dan peranan Dato' Lembaga begitu penting di dalam masyarakat.
Ilaitu meliputi bidang politik, ekonomi dan sosial. &Keadaan ini mula
mengalami perubahan dengan campurtangan Inggeris di dalam pentadbiran
di daerah Rembau. Perubahan ini mempunyai tujuan-tujuan tertentu.
Hinggakan selepas merdeka tugas dan peranan Dato' Lembaga hanya penting
di dalam hal ehwal pentadbiran adat. Tugas dan peranan Dato' Lembaga
di dalam pentadbiran dan ekonomi telah diambil alih oleh institusi-
institusi lain. Sehingga ada yang menganggap Dato' Lembaga ini tidak

sepenting seperti sebelum merdeka.

Maka pemilihan tajuk ini adalah kerana beberapa sebab. Antaranya belum
ada satu kajian khusus tentang tugas dan peranan Dato' Lembaga ini.
Tambahan pula institusi Dato' Lembaga ini adalah penting di dalam ma-
syarakat Melayu di daerah Rembau. Oleh itu dengan terhasilnya tulisan
ini dapatlah kita gambaran yang sebenarnya tugas dan peranan Dato'
Lembaga itu. Ini dapat memberi pengetahuan kepada mereka yang belum
mengenali institusi Dato' Lembaga di dalam masyarakat '"Adat Perpatih'

amnya.




lTumpuan akan diberikan terhadap bidang politik, ekonomi dan sosial.
Begitu juga dengan peranan Dato' Lembaga keseluruhannya seperti di
dalam perlantikan Dato' Undang di daerah Rembau. Di akhir tulisan,
perbandingan rengkas akan dibuat antara tugas dan peranan Dato' Lembaga

sebelum merdeka dengan selepas merdeka.

Tulisan ini jauh daripada lengkap memandangkan kekurangan bahan-bahan
rujukan. Maka sumber-sumber lisan adalah diambil kira. Terutamanya
dari penduduk daerah Rembau sendiri. Apa yang diharapkan selepas ini
ada pihak-pihak tertentu yang mengkaji akan tugas dan peranan Dato'

Lembaga ini dengan lebih mendalam.

